
縣一家養此馬每三年陪二駒九年已陪六駒產盡廢矣

有司莫肯爲理容爲覈實呈于本部擬行各府縣如民閒

有此勘騐無詐以馬送驛走逓別給課馬責令領養孳生

以紓民患爲忌者沮之時論恤焉○趯羅國遣臣坤祿羣

謝提奈英必美亞二人來貢

戊戌〈成化十四年〉

二月會試天下舉人命禮部尙書兼學士劉吉學士彭華

爲考試官取梁儲等三百五十人

三月廷試賜曾彥楊守趾曾追等進士及第出身有差

　〈彥江酉泰和人年六十餘時執政欲矯時繁報文以質以彥所對𥳑約遂寘首選〉

皇太子出閣行冠禮詔𥳑儒臣充東宮官時東宮內官典

璽局郎覃吉溫雅誠篤知大體通書史議論方正雖儒生

不能過輔導東官之功爲多大學中庸論語諸書皆口授

動作舉止悉道以正暇則開說五府六部及天下民情農

桑軍務以至宦者專權蠧國情弊悉直言之曰吾老矣安

望富貴但得天下有賢主足矣　上嘗賜東宮五莊吉備

曉以不當受曰天下山河皆主所有何以莊爲徒勞民傷

財爲左右之利而已竟辭之　東宮嘗隨老伴念高里經

而吉適至　東宮駭曰老伴來矣卽以孝經自擕吉跪曰

主得無念經乎曰否讀孝經耳其見畏如此　東宮出講

--

必使左右迎請講官講畢則語講官云先生吃茶局永張

端不以爲然吉曰尊師重傳禮當如此

　〈按賈誼保傳篇曰選天下孝弟博聞旨道術者以輔翼之所與出入居處者也逐去邪人不使見惡行故大子〉

　〈生而見正事聞正言行正道左右前後皆正人也其身有不正者乎愚謂敎諭太子愼𥳑外朝講讀之官不如〉

　〈𥳑內廷侍從之臣葢內廷之臣其勢親其情浹其爲言易入苟得正人焉其視外廷葢不啻事半而功倍是故〉

　〈孝宗惟得一覃吉遂基命仁賢而弘治之治至于今仰之　武宗在東宫所與宴遊者乃馬永成劉瑾等之八〉

　〈黨卒蕩然無所檢制爲流連荒亡之主雖外廷講讀劉忠吳寬輩之多賢亦將如之何哉葢外廷講讀造次多〉

　〈虛支而內廷朝夕侍從乃實益嗚呼此有天下者當務之至急與〉

福建上杭盜起詔起終養僉都御史高明討平之

　〈明江西貴溪人自幼以孝聞年十二母病甚明焚番　　天請以身代又割股肉投粥中母食之頓愈登進士　　〉

　〈御史有聲歷陞今職持正敢爲以二親老懇乞終養起征閩盜旣平敕留廵撫福建明復上章乞骸骨納符勑〉

　〈徑歸後數年卒〉

南京翰林院修撰致仕羅倫卒

　〈倫慷慨樂善遇事無所𢌞避以犯顏敢諫爲先救時行道爲急於富貴利達澹如也揚文貞作相時以百官祿〉

　〈薄得受皁𨽾折薪錢自是遂以爲例獨倫不受旣辭疾歸結茅居于金牛山取給于隴畆不受餽遺客晨至留〉

　〈飯其妻語其子曰甁粟罄矣之傍舍借之比舉火日已近午亦曠然不以爲意日與學者講學垂十年而終年〉

　〈四十入學者稱一峯先生正德中謚文敎〉

　〈章楓山語錄曰羅一峯氣魄太感動得人嘗謂其可正君善俗我莗只可修改立事又曰一峯剛毅不可及愚〉

　〈謂一峯分明有曲昉飲水浮雲富貴之意其視一生喫著不盡之語不啻浼之〉

七月浙江按察使楊宣卒

